
Talba
MINUTI

Il-Minuti tal-Laqgħa Nru. 083 li saret nhar l-Erbgħa 24 ta’ Mejju 2006 kienu konfermati.  

PREŻENTAZZJONI MINN PROF. JOSEF BONNICI, MEMBRU TAL-QORTI EWROPEA TA’ L-AWDITURI
THE CHAIRMAN (Onor Jason Azzopardi):  Qabel ma nibdew nixtieq nitlob il-permess ta’ dan il-Kumitat biex il-cameraman tal-Public Broadcasting Services ikun jista’ jiffilmja parti minn din is-seduta.  Hemm oġġezzjonijiet?  (Onor. Membri:  No)
Il-permess ingħata.

L-item prinċipali tal-lum hija l-laqgħa tagħna mal-Prof. Josef Bonnici, il-Membru Malti tal-qorti Ewropea ta’ l-Awdituri fejn se jitkellem dwar ir-rwol u l-organizzazzjoni ta’ din l-istituzzjoni kif ukoll fuq l-istatement of assurance li din il-qorti toħroġ bħala parti mir-rapport annwali tagħha.  
Qabel xejn Professur, welcome back.  Sinċerament huwa pjaċir tiegħi u ta’ sħabi li nerġgħu nilqgħuk u narawk hawnhekk fil-bini tal-Parlament fejn għal tant snin qdejt b’dedikazzjoni d-doveri tiegħek f’diversi rwoli.  Illum inti għandek dan ir-rwol importanti ġdid għal Malta bħala Membru tal-qorti ta’ l-awdituri.  Grazzi u l-kelma f’idejk. 
PROF. JOSEF BONNICI (Membru tal-Qorti Ewropea ta’ l-Awdituri):  Grazzi Mr Chairman.  Jien hawnhekk qed nerġa’ niltaqa ma’ former colleagues u nħossni familjari u allura se tkun iktar faċli għalija li nagħmel din il-preżentazzjoni.  
Illum xtaqt li nagħti preżentazzjoni qasira għax ċerti konċetti huma diffiċli li wieħed jgħidhom bil-kliem biss u wkoll nagħti ħjiel ta’ x’inhu x-xogħol ta’ din il-qorti.  Se nagħti wkoll ċerti insights li ma jkunux daqshekk ovvji meta wieħed iħares lejn l-operat tal-Qorti minn barra.
Fil-fatt nibda billi l-ewwel għandna ftit slides li jagħtu idea ta’ fejn tinkwadra ruħha din il-Qorti.  It is the smallest institution u tħaddem madwar 800 ruħ li ħafna minnhom huma awdituri naturalment, pero’ l-Qorti hija involuta wkoll f’ċertu element ta’ translations li jridu isiru bilfors, speċjalment tar-rapporti li toħroġ.  
Il-Qorti hija magħmula minn 25 membru.  Il-kelma “Qorti” ġejja għax fl-Ewropa ssib żewġ tipi ta’ istituzzjonijiet: hemm dawk li huma Uffiċini ta’ l-Awditur - bħalma għandna f’Malta, l-Ingilterra u diversi pajjiżi oħra - u hemm oħrajn li għandhom propju istituzzjoni ta’ Qorti fejn dawn anke joħorġu multi jekk ikun hemm bżonn.  Il-qorti ta’ l-awdituri ma toħroġx multi imma toħroġ rapport li eventwalment jiġi wżat fil-proċess ta’ clearance ta’ l-accounts li jissejjaħ l-proċess ta’ discharge.  
Il-Qorti hija l-Awditur Estern ta’ l-Unjoni Ewropea u hija funzjoni neċessarja biex tiżgura t-trasparenza u l-accountability.  L-għan prinċipali huwa li jsir titjieb fil-management tal-fondi ta’ l-EU għal benefiċċju taċ-ċittadini ta’ l-Ewropa.  Dan ir-rwol huwa speċifikat fit-trattati u b’mod li probabbli l-ebda uffiċċju nazzjonali jew qorti ta’ pajjiż membru m’għandhom din l-ispeċifikazzjoni li ssib hawnhekk u din kultant toħloq diffikultajiet .  
L-organizzazzjoni interna hija magħmula minn President li huwa elett għal tliet snin.  Xogħolu huwa li jagħmel supervision tax-xogħol kollu u huwa in charge mill-external relations u mill-legal matters.  Imbagħad hemm erba’ audit groups magħmula minn erba’ jew ħames membri kull group.  Hemm Audit Group ta’ l-Agrikoltura u hemm ieħor għal dak li għandu x’jaqsam ma’ l-iStructural Fund u l-Internal Policies.  L-iStructural Fund kulħadd jaf x’inhu u f’Internal Policies hemm, per eżempju, ir-riċerka u policies oħrajn li jaqgħu taħt din in-nomenklatura.  Audit Group ieħor qiegħed fuq l-External Actions ma’ third countries li m’humiex membri jew dawk li japplikaw biex isiru membri.  L-aħħar Audit Group jissejjaħ l-Own Resources, Banking Activities, Adminisitrative Expenditure and Community Institutions, fejn, per eżempju, aħna nawditjaw lill-Kummissjoni, lill-Parlament u lil dawn l-istituzzjonijiet kollha. 
Imbagħad hemm il-CEAD Group li huwa l-grupp ta’ Coordination, Evaluation, Assurance u Development li huwa maqsum fit-tnejn.  Hemm l-ADAR li tittratta l-metodoloġija u l-kwalita’ u hemm id-DAS li huwa dwar l-iStatement of Assurance.  DAS ġejja minn kelma Franċiża pero’ huwa statement li joħroġ il-Qorti kull sena.  Kull membru tal-grupp irid jiġi elett.  Għalkemm kultant ikun hemm elezzjoni għad-DAS, fil-każ tiegħi ma ġejtx ikkontestat imma ġejt nominat u approvat li nkun membru tad-DAS.  Hemm min jgħid li dan ix-xogħol mhux faċli u fil-fatt hekk hu.  Kull membru tad-DAS għandu dipartiment ta’ madwar 20 ruħ li jaħdmu f’dan il-qasam u r-rwol tagħhom huwa li jikkoordinaw ix-xogħol tal-gruppi kollha biex ikunu jistgħu jingħaqdu flimkien u toħroġ opinjoni u stqarrija waħda.  
Il-proċess tad-discharge - li jissejjaħ Budget Discharge Process - jibda billi l-Kummissjoni tipproponi l-budget kull sena, dan jiġi diskuss mill-Parlament u li naturalment irid jiġi approvat mill-Parlament u mill-Kunsill.  Hija r-responsabilita’ tal-Kummissjoni li timplimenta l-budget.  Il-Qorti tagħmel l-audits billi tiġbor l-informazzjoni ta’ kif qed jintefqu u jinġabru l-flus.  Dan ikun miġbur fir-rapport li joħroġ mill-Qorti li jkun l-istarting point tad-discharge process.  Il-Parlament u l-Kunsill jiddeliberaw fuq ir-rapport li toħroġ il-Qorti ta’ l-Awdituri u jiddeċiedu jekk jagħtux discharge, jiġifieri jekk il-budget kienx eżerċitat b’mod li jirrispetta r-regoli jew le.  Fil-fatt, hawnhekk huwa fejn tidħol il-komplikazzjoni fis-sens li dan l-iStatement of Assurance - id-DAS - għal dawn l-aħħar snin ma kienx qed ikun wieħed pożittiv imma kien negattiv u ħafna nies forsi ma jkunux aware biżżejjed minn dan.  Imma ngħid xi ħaġa oħra fuq dan minn hawn u ftit ieħor.  
Il-legal basis tad-DAS ġej mit-trattati – hawnhekk mhux se nikkwota eżattament mit-trattati - u parti mill-iStatement of Assurance jittratta r-reliability of the accounts.  Bħal kwalunkwe kumpannija, l-UE għandha l-accounts tagħha u trid tara jekk dawn humiex reliable jew le.  Din is-sena, b’mod partikorali, għandna challenge kbir għax l-UE għall-ewwel darba ħarġet bl-Accrual Accounting System fuq budget ta’ Euro110 biljun li hija xi ħaġa demanding ħafna.  Bħalissa qegħdin f’proċess ta’ diskussjoni mal-Kummissjoni dwar l-opinjoni tagħna fuq hekk.  Qabel ma nkompli rrid ngħid ħaġa oħra jiġifieri li  meta noħorġu rapport nippubblikaw ukoll l-opinjoni ta’ l-auditee.  Qabel ma jiġi finalizzat rapport, hemm proċess ta’ contradictory procedure - ġejja minn kelma Franċiża – u kultant ikun hemm differences of opinion.  L-idea hi li jkun hemm clearance of issues biex jekk ikollok disagreement dan ma jkunx disagreement on facts imma jkunu issues ta’ opinjoni oħra.  Fil-fehma tiegħi din il-contradictory procedure taħdem tajjeb ħafna għax tippermetti li ma jkunx hemm argumenti jew raġunijiet frivoli għax dawn jinqabdu through this filtering process. Bħalissa għaddejjin fuq ir-Reliability of the Accounts propju fuq l-accounts il-ġodda.  
Il-parti l-oħra - li ddaħlet fit-Trattat ta’ Maastricht l-aktar bl-insistenza ta’ l-Ingliżi, għalkemm l-uffiċċju tagħhom m’għandux dan id-dover - hija li għandna niżguraw il-legality and regularity of the underlying transactions.  Jiġifieri finalment wieħed irid jeżamina l-beneficiaries u jara li dawn qed jitħallsu skond ir-regoli ta’ l-UE.  Biex nagħti eżempju, jekk it-tendering procedure ma tiġix reklamata b’mod mill-iktar wiesa’ dak ikun meqjus bħala mhux qed jirrispetta parti mir-regoli ta’ l-UE.  Parti mid-diffikultajiet li jkollok huma li ċerti pajjiżi jiksru din il-klawsola ta’ spiss.  Hemm affarijiet iktar serji wkoll bħal meta jkun hemm suspett ta’ fraud li tintbagħat mill-ewwel fl-uffiċċju ta’ l-OLAF li jinvestiga dawn l-affarijiet.  Dan l-ufffiċċju għandu d-diffikultajiet tiegħu għax meta jkunu qed jinvestigaw kumpanniji f’diversi member states m’hijiex għal kollox ċara kif wieħed jista’ jintervjeni, kemm wieħed irid jiddependi mill-istituzzjonjiet lokali u kemm dawn se jieħdu ħin biex jirreaġixxu.  Din xi kultant twassal għal ċerti komplikazzjonijiet.  Kien hemm każi f’diversi member states, fejn by the time illi l-OLAF irnexxielha tibda tidħol fl-affarijiet issib li l-affarijiet ikunu diġa’ ħarbu u allura jinħolqu d-diffikultajiet.  Meta qed tittratta istituzzjoni ta’ 25 member states fejn għandek element li mhux kollox irid jiġi determinat minn Brussels jinħolqu ċerti komplikazzjonijiet.  
Ir-Reliability of the Accounts huwa straight forward u m’hemmx daqshekk kontroversja li l-accounts correctly and accurately record all the transactions.  Waħda mill-affarijiet li qed tiġi murija għall-ewwel darba permezz ta’ l-accrual accounting system hi l-commitments li jkollok.  Peress li l-programmi huma multi-annual u allura kultant għandek il-komplikazzjoni li taqsam dan l-infieq according to the year.  Issa fl-accounts m’għandekx biss tirrekordja meta jsir il-ħlas imma trid tirrekordja wkoll il-commitments li għandek.  Dak irid jiġi rifless mal-ewwel fl-accounts biex b’hekk ikollok management aħjar.  
Kif diġa’ semmejt il-legality and regularity jfisser li it conforms to the contractual and legal requirements u li huma correctly calculated.  
Meta aħna dħalna fil-Qorti kien hemm l-enlargement minn 15-il membru għal 25 membru u din kienet xi ħaġa drammatika.  Il-membership kważi rdoppjat u għalhekk inħasset il-ħtieġa li jkun hemm review tal-proċess ta’ kif jinħadem dan l-istatement of assurance u dwar kif naslu għall-konklużjonijiet.  Hawnhekk fejn kont involut daqsxejn jien għax parti mid-diskussjoni kienet tinvolvi li wieħed jeżamina l-proċeduri statistiċi biex wieħed jasal għal din il-konklużjoni.  Fil-fatt jien kont wieħed minn tlieta f’dan il-project team li għamel sena jipprepara l-approach il-ġdid li jirrispetta 11-il sena esperjenza li kellha l-Qorti u li għamel enfasi fuq x’jaħsbu l-Parlament, il-Kunsill tal-Ministri u l-Kummissjoni.  Wieħed japplika l-international auditing standards għalkemm when it comes to public sector accounting the international standards mhux dejjem ikunu daqshekk ċari.  Fis-settur privat dawn huma ħafna iktar ċari.  Aħna wżajna external expertise u propju fi Frar ta’ din is-sena ġie adottat dan l-approach il-ġdid u l-audit li qed nagħmlu din is-sena jrid jirrispetta dan l-approach il-ġdid.  Issa se ngħid xi ħaġa fuqu biex forsi tapprezzaw il-komplikazzjonijiet li qed nitlaqgħu magħhom.  
Il-bażi ta’ l-approach li qegħdin nużaw tissejjaħ Assurance Model u hawnhekk hawn tabella li tidher daqsxejn komplikata pero’ fil-fatt m’hijiex daqshekk diffiċli biex wieħed jifhem x’inhu dan il-proċess.  L-ewwel ħaġa li ssir hija li jkun hemm assessment, dak li nsejħulu inherent risk - ir-riskju li hemm f’dik it-transazzjoni.  Peress li f’dawn il-ħafna transazzjonijiet għandek pagament li huwa bbażat fuq riċevuti ħafna drabi r-riskju huwa high.  Hemm imbagħad transazzjonijiet li r-riskju tagħhom m’huwiex high bħal fejn hemm pagi tal-parastatali li huma ħafna iktar faċli li taċċerta li l-infiq qed isir sewwa.  Ikun hemm ir-records pero’jkun hemm id-diffikultajiet bħal, per eżempju, fil-każ ta’ kif jitħallsu r-research funds.  Dawn jitħallsu billi xi ħadd jagħmel proposta li qed jagħmel riċerka, imbagħad ikun hemm xi ħadd estern li jgħid li dik ir-riċerka veru saret u mbagħad jgħaddu l-flus.   Każ bħal dan jiġi kklassifikat bħala high.  
Inbagħad hemm is-Supervisory and control systems li huma sistemi biex wieħed jissorvelja u jimmaniġja l-proċess kollu.   Hawnhekk mhux il-Kummissjoni biss għandha dmir pero’ anke l-member states għax il-flus ma jintefqux mill-Kummissjoni dirett imma through the member states, jiġifieri, hemm shared management.  Hawnhekk il-mudell għandu tliet klassifikazzjonijiet, jiġifieri excellent, good jew poor.   Jekk ir-riżultat hux excellent, good jew poor jiġi determinat through a statistical model – li mhux muri hawnhekk - dwar jekk għandux ikun hemm minimum substantive testing, jiġifieri dwar li jkun hemm testing mill-inqas, jekk għandux ikun hemm testing iktar jew jekk għandux ikun hemm testing ferm qawwi.  Allura ħafna mill-assurance, per eżempju 92%, tiġi mit-tests li jsiru u mhux mill-eżami tal-controls u jekk dawn jinstabu li huma tajbin allura m’hemmx bżonn li t-transazzjonijiet jiġu eżaminati.  Dan l-assurance model huwa xi ħaġa ġdida li ntroduċejna din is-sena.  
Fil-current scenario tibda tara l-problemi li hemm bħalissa fl-UE.  Dan għaliex il-maġġoranza ta’ l-infiq isir fl-agrikoltura u allura mhux bil-IACS.  Il-IACS hija sistema ta’ kif isiru l-pagamenti u aħna sibna li fejn qed titħaddem din is-sistema s-sitwazzjoni qegħda mhux daqshekk ħażin.  Is-sena li għaddiet kienet l-ewwel darba li ħriġna opinjoni pożittiva dwar din is-sistema.  Meta pajjiż ikollu sistema ta’ pagament li qed taħdem kif suppost il-periklu ta’ problemi jonqos ħafna.  Pero’ meta tara l-structural actions, l-internal policies u l-external actions, li flimkien huma 75% ta’ l-infiq, issib li għandek supervisory and control systems li aħna nikkunsidraw bħala poor u allura huma high risk.  Din is-sitwazzjoni qed twassal għal rapport negattiv u fil-fatt l-istatement of assurance fuq important areas bħall-agrikoltura u l-istructural funds huwa wieħed negattiv.  Din tirrifletti il-komplessita’ tal-management ta’ dawn il-fondi pero’ hemm ukoll weaknesses in the current control systems u allura ħafna mix-xogħol tagħna huwa propju li nipprovaw inħeġġu lill-Kummissjoni biex tagħmel tajjeb għall-weaknesses li hemm fis-sistema.  Fuq  medda ta’ 11-il sena kien hemm titjieb in ġenerali pero’ jekk tuża standards internazzjonali ta’ auditing ikollok tiġi għall-konklużjoni li s-sitwazzjoni għadha m’hijiex tajba biżżejjed.  Hawnhekk diġa’ semmejt l-accrual accounting system li għandu jwassal għal sistema aħjar ta’ immaniġjar.   
Minħabba dak li nsejħulu negative DAS li toħroġ il-Qorti ta’ l-Awdituri, il-Kummissjoni għamlitha l-primary objective tagħha li sa l-aħħar tal-mandat tagħha jirnexxielha ġġib mandat pożittiv.  F’nofs is-sena li għaddiet il-Kummissjoni għamlet GAP Assessment fejn, skond huma, identifikaw il-problemi, ħarġu road map b’action plan u achieved goal.  Il-Kummissjoni qed tagħmel it-titjib ta’ din is-sitwazzjoni quite a political priority.  Naturalament hemm pressure kontinwa fuq il-Qorti biex din tbiddel l-opinjoni tagħha  pero’ mill-evidenza li niġbru mill-25 membru li qegħdin fil-Qorti aħna naħsbu li għadna ma wasalniex fil-punt li nibdlu din l-opinjoni.  This is a very hot area.  Kultant  il-press tesaġera għax meta aħna nsibu l-problemi din mal-ewwel tgħid li hemm fraud mentri ġieli jkun hemm problemi dwar jekk it-tendering process jiġix reklamat biżżejjed jew le.
Il-Qorti ħarġet ukoll opinjoni importanti ħafna fis-sens li għandu jkun hemm dak li jissejjaħ a single audit approach biex kemm jista’ jkun ma jkunx hemm duplikazzjoni. Dan ifisser li għandu jkun hemm ftehim biex l-auditing process isir b’mod mifrux billi jibda mill-pajjiżi u jispiċċa mill-Kummissjoni.  Il-Kummissjoni għandha ċerti requirements, per eżempju, trid tawditja ċertu persentaġġ ta’ transazzjonijiet ta’ kull programm biex tiżgura li l-infiq qed isir sew kemm jista’ jkun. L-idea ta’ dan is-single audit approach hija li tiġi utilizzata sistema interna fl-UE.  Quite understandable, id-diffikultajiet huma li l-audit institutions huma cautious ħafna drabi jirrispondu lill-parlament tagħhom mentri fil-każ tal-Qorti din hija awtonoma kompletament.  To what extent se tikkoordina x-xogħol ta’ dawn l-istituzzjonijiet kollha meta dawn mhux biss jimportahom mill-fondi ta’ l-Ewropa imma jimportahom wkoll mill-budget tal-pajjiż!  Hawnhekk il-Kummissjoni qed tipprova kemm jista’ jkun titfa’ iktar enfasi fuq l-uffiċini tal-pajjiżi jew fuq il-qrati tal-pajjiżi għalkemm s’issa l-member states qegħdin jgħidu li m’humiex daqshekk komdi li jieħdu dan ir-rwol.  Aħna qegħdin nippruvaw nikkoordinaw ix-xogħol pero’ qed insibu reżistenza għal dan.  Basically kulħadd jaqbel ma’ l-idea tas-single audit pero’ meta finalament tiġi għall-implimentazzjoni there is still some way to go.  
Biex nagħlaq xtaqt ngħid li bħala l-Qorti ta’ l-Awdituri aħna jkollna x’naqsmu ħafna mal-Parlament Ewropew.  Ir-rapporteur tal-Parlament Ewropew jifli r-rapport tagħna u mbagħad ikun hemm sessions tal-kumitat tal-Parlament li jeżamina dawn l-aspetti fejn jattendu ukoll il-Membri tal-Qorti ta’ l-Awdituri.  Il-Parlament Ewropew imbagħad joħroġ b’opinjoni jekk għandux jagħti speċi ta’ approval - within inverted commas - ta’ l-infiq li jkun sar meta r-rapport tal-Qorti ta’ l-Awdituri jkun wieħed negattiv.  Din hija l-problema li l-pajjiżi l-ġodda sabu meta daħlu fl-EU, jiġifiei, sabu sitwazzjoni fejn l-auditors tal-Qorti qed jagħtu a negative opinion.  
Għalhekk kien hemm dan l-attentat biex nirfinaw aħjar il-proċess li l-Qorti tuża biex tasal għal din id-deċiżjoni, jiġifieri in-New DAS approach, u fl-istess ħin ninkoraġġixxu lill-Kummissjoni biex timplimenta sistemi ħalli kemm jista’ jkun inaqqsu d-diffikultajiet.  Ħaġa oħra li qed ninsistu fuqha kontinwament mal-Kummissjoni ta’ l-Unjoni Ewropea hija l-bżonn li l-affarijiet jiġu simplifikati għax iktar ma jkollok regoli komplikati iktar se ssib diffikultajiet biex dawn ir-regoli jiġu esegwiti.  L-awdituri tagħna li kull sena jmorru f’ħafna pajjiżi jagħmlu mijiet ta’ audits isibu li r-regoli li ġew stabbiliti mhux qegħdin jiġu rispettati u allura din twassal għal numru ta’ errors.  Jekk ma ssirx din is-simplifikazzjoni allura jkun diffiċli għalina li nibdlu l-opinjoni tagħna speċjalment f’ċerti oqsma fejn hemm regoli tant komplikati.  Per eżempju, ir-regoli tal-Kummissjoni fuq l-iStructural Funds ta’ bejn l-1994 u l-1999 li qegħdin jingħalqu issa kienu ħarġu sentejn wara li beda l-programm u dan ifisser li l-flus kienu bdew jintefqu meta r-regoli kienu għadhom m’humiex magħrufa.  Dak assolutament mhux aċċettabbli.  
Qed ngħid dan kollu biex wieħed jifhem li meta niġu biex nagħmlu l-audits aħna nsibu diffikultajiet speċjalment fil-programmi l-qodma li wħud għadhom ikaxkru.  Fil-Kummissjoni hemm min jikkritika l-metodu li tuża l-Qorti u hemm min jgħid li aħna qed nesaġeraw.  Il-Kunsill tal-Ministri jieħu l-atteġjament li l-Kummissjoni għandha tagħmel xogħol aħjar filwaqt li l-Kummissjoni tgħid li l-member states għandhom jirrispettaw iktar il-management tal-fondi.  At this stage għaddej dan id-dibattitu ħaj u interessanti u jrid jgħaddi ż-żmien biex dan iwassal għal bidliet.   Għalissa se nieqaf hawn. Grazzi ħafna.
THE CHAIRMAN:  Grazzi ħafna.  Illum bdejt nifhem ix-xogħol kumpless li għandkom fil-Qorti ta’ l-Awdituri.  Ċertament mhux xogħol għall-avukati.  
PROF. JOSEF BONNICI:  Għandna ħafna avukati wkoll.

THE CHAIRMAN:  Nistieden il-kummenti mingħand il-Membri.  L-Onor. Herrera.
ONOR. JOSE’ HERRERA:  Apparti milli tagħmlu rapporti permezz ta’ l-aġenzija OLAF li diġa’ semmejt, xtaqt inkun naf jekk għandkomx poteri eżekuttivi?
PROF. JOSEF BONNICI:  Le, għax il-mudell li ntuża huwa dak ta’ external auditor.  Il-bieraħt lura l-Commissioner for Regional Policy għamlet żjara fil-Qorti ta’ l-Awdituri u din staqsietna biex nagħtuha opinjoni aħjar dwar ir-road map u dwar jekk humiex qed jagħmlu sewwa.  Id-diffikulta’ hija li bħala awditur estern ma tistax tidħol biex timmaniġġja kif qed jintefqu jew kif qed jiġu pproċessati l-fondi.  Inti trid iżżomm id-distanza tiegħek biex tkun tista’ tagħti opinjoni kompletament awtonoma u ndipendenti.  Nixtieq inżid li l-fondi jiġu approvati mill-Parlament Ewropew fejn ir-rapporteur huwa l-MEP Malti, is-Sur Louis Grech.  
ONOR. JOSE’ HERRERA:  Jekk il-mod kif qed jitħaddem jew kif ikun qed ikun propost il-budget ikun qed jikser ir-regolamenti, intkom tistgħu ma tħalluhx jgħaddi biex jerġa’ jiġi reconsidered?  
PROF. JOSEF BONNCI:  Le, dik id-deċiżjoni trid tittieħed mill-Parlament u mill-Kunsill.  Jekk il-proċess tad-discharge jeħel - kif ġara darba - il-Kummissjoni tista’ tiġi dismissed u allura jkollha tirriżenja.  
ONOR. JOSE’ HERRERA:  Xtaqt inkun naf  jekk il-budget jgħaddix mingħandkom qabel ma jiġi ppreżentat lill-Parlament? 
PROF. JOSEF BONNICI:  Le, dak isir at a later stage.  Meta jiġu biex jibdlu r-regolamenti ġieli jitolbu opinjoni pero’ ħafna darbi ma jieħdux l-opinjoni kollha.  Per eżempju, għal raġuni li ma nistax nifhimha bħalissa fir-regolamenti l-ġodda hemm proposta li tista’ żżomm id-dokumenti kollha sa tliet snin biss meta s’issa kienet sa għaxar snin.  Forsi għaxar snin huma wisq pero’ llum hemm sistemi elettroniċi biex iżżomm id-dokumenti u barra minn hekk kif se żżommhom biss sa tliet snin jekk ikunu programmi li jibqgħu għaddejjin iktar minn tliet snin. Il-Qorti ta’ l-Awdituri qed tipprotesta fuqha din imma xorta se tgħaddi kif inhi għax qed isir l-argument - jekk qed nifhem sew jew għallinqas minn dak li ġie ppreżentat lilna - li huwa burden kbir għas-small businesses li jżommu dokumenti fit-tul u l-Kunsill tal-Ministri ddeċieda li jimxi hekk.  
THE CHAIRMAN:  Grazzi.  L-Onor. de Marco.
ONOR. MARIO DE MARCO:  Dak li ma fhimtx kompletament huwa x’tip ta’ auditing isir min-naħa tal-pajjiżi membri?  Per eżempju, fil-każ ta’ fondi għar-riċerka jew affarijiet oħra li jiġu allokati għal kull pajjiż li mbagħad jiġu implimentati minn istituzzjonjiet li jinstabu fil-pajjiż membru jiġu awditjati min-naħa tagħkom jew kif qed jiġi propost taħt il-community internal control framework li, fil-każ tagħna, forsi jkun l-awditur ġenerali?   Jekk m’iniex sejjer żball dik il-proposta għadha m’għaddietx u allura nixtieq nistaqsi x’inhi s-sitwazzjoni f’Malta llum?  Min qed jieħu ħsieb li jikkontrolla li l-infiq qed isir korrettament u li m’hemm ħadd li qed jipprova jabbuża mill-proċess?
PROF. JOSEF BONNICI:  Fil-fatt is-sitwazzjoni hija daqsxejn komplikata.  Il-Qorti ta’ l-Awdituri ma joħroġx opinjoni fuq pajjiż - mhux għax ma nsemmux il-pajjiżi fejn ikun hemm il-problemi - imma peress li l-budget ta’ l-UE huwa kbir u mifrux ħafna aħna nieħdu sample ta’ diversi eluf ta’ transazzjonijiet.  Allura aħna noħorġu opinjoni fuq, per eżempju, l-Cohesion Fund jew fuq l-iStructural Fund in ġenerali u li nagħmlu huwa li wara dan ir-random sample niktbu lill-awdituri ta’ l-Uffiċċju Nazzjonali tal-pajjiż li nkunu se nagħmlu din it-tip ta’ investigazzjoni.  Teams of auditors ta’ normalment tnejn jew tlieta min-nies imorru u jgħidu, per eżempju, li hawnhekk inbena bridge u irridu naraw il-proċess mill-bidu sa l-aħħar.  Dan isir mill-awdituri tagħna.  
Idealment dan jiġi kkordinat aħjar mill-audit offices nazzjonali imma li jiġri hu li filwaqt li aħna naħdmu fuq is-sena li tkun għaddiet, ħafna drabi huma jaħdmu fuq is-sena li għaddiet mhux din is-sena – bħalna - imma s-sena ta’ wara.  Ix-schedule huwa ferm tight skond it-trattat li jimponi dan ix-xogħol fuq il-qorti ta’ l-awdituri.  

Punt ieħor huwa li l-iskop dejjem kien li jkollok xi ħadd estern u ma jkollokx xi ħadd tal-pajjiż stess li jista’ forsi b’xi mod ma jkunx oġġettiv biżżejjed fuq l-infiq li jkun qed isir f’pajjiżu.  Il-Qorti ta’ l-Awdituri twaqqaf bil-ħsieb li l-25 membru kollha jaraw li jkun hemm din l-oġġettivita’ u li ma tkunx qed issir xi diskriminazzjoni fuq xi pajjiż u li ma ssirx xi ħaġa li m’hijiex fair.  Dan l-element irid jiġi rispettat.  
ONOR. MARIO DE MARCO:  X’inhu l-persentaġġ, ftit jew wisq, ta’ l-infiq tal-budget li jintefaq mill-pajjiżi membri?
PROF. JOSEF BONNICI:  Madwar 80%.
ONOR. MARIO DE MARCO:  Il-fatt li ċ-checks li jsiru huma random checks ovvjament hemm potenzjal ta’ abbuż.
PROF. JOSEF BONNICI:  Meta teżamina a random sample tieħu idea.  Aħna ma nippubblikawx l-error rate għax nagħmlu extrapolation pero’ dawk jiġu wżati internament biex jissapportjaw id-deċiżjoni li nkunu ħadna.  Pero’ l-verita’ hi li nsibu numru ta’ errors li biċċiet minnhom jiġu koreġuti jew jinstab li ma jkunux errors.  Per eżempju, darba minnhom kelli każ li meta marru f’pajjiż qalulhom li ma kellhomx ir-records u dak jitniżżel bħala a major error għax jekk m’għandek l-ebda record ta’ xejn ma tista’ tiċċekkja xejn.  Jumejn qabel ma għalqet id-deadline nirċievi ittra mingħand l-awtorita’ ta’ dan il-pajjiż fejn talbu biex jingħataw iktar żmien għax kienu qegħdin isibu ftit records u allura aħna estendejna ż-żmien bi ftit biex jibagħtulna din l-evidenza.  
Kultant x’jiġri?  Kultant jagħlaq iż-żmien imbagħad at a later stage toħroġ evidenza ġdida.  Ċerti żbalji jiġu - anke through this contradictory procedure - newtralizzati u allura neħilsu minnhom.  Pero’ anke jekk neħilsu minn dawn jibqa’ numru kbir ta’ infringements li mhux qed ngħid li bilfors huma fraud imma jkunu każi fejn ir-regoli ma ġewx rispettati.  
L-iktar rapport li ħoloq kontroversja kemm ili l-Qorti ta’ l-Awdituri kien rapport ta’ l-agrikoltura fuq it-tkabbir tat-tabakk fl-Ewropa.   Kien qed jingħata sussidju ta’ Euro 1 biljun lil xi madwar 200,000 farmer minn Spanja u postijiet oħra meta t-tabakk li kienu jkabbru lanqas kien qed jiġi kkonsmat fl-Ewropa għax huwa black tobacco u allura jiġi dumped in third countries.  Shocking!  L-audit tagħna kien iebes immens għax dan mhux audit biss ta’ legality and regularity imma wkoll audit issues ta’ value for money u ta’ performance li nħarsu lejhom f’rapporti separati.  Dan kien rapport speċjali u permezz tiegħu l-Kummissjoni finalment daħlet programm biex taqta’ dan is-sussidju kollu.   Għalkemm dan il-programm se jibda jopera fl-2010 għallinqas at some point din il-problema se titneħħa.  Ikun hemm diversi rapporti ta’ dan it-tip fejn biċċiet minnhom ikunu irrelevanti filwaqt li oħrajn ikollhom affarijiet relevanti ħafna.  
ONOR. GEORGE VELLA:  Mistoqsija żgħira ħafna.  Fhimt li malli jkun hemm rapporti ta’ frodi dawn imorru dirett għandha l-OLAF għax il-Qorti ta’ l-Awdituri m’għandux x’jaqsam peress li ħafna mix-xogħol tagħkom isir wara li l-affarijiet ikunu ġraw.   Jekk tasal informazzjoni għandkom li kien hemm negliġenza jew malamminsitrazzjoni jew abbuż - mhux kwestjoni ta’ frodi - intom tidħlu fin-nofs waqt li qed jiġi discharged il-budget?
PROF. JOSEF BONNICI:  Waqt id-debate fil-Parlament aħna nkunu preżenti.  Kritika li jkollna fuq din l-affari hija li l-Kummissjoni mhux qed tagħmel użu biżżejjed mid-dritt li għandha li tnaqqas fondi ta’ future programmes biex tagħmel tajjeb għal dawn in-nuqqasijiet. 
ONOR. GEORGE VELLA:  F’każ li l-budget ikun għadda u ġie allokat u mbagħad jaslu rapporti jew tasal informazzjoni li f’pajjiż jew f’settur partikolari jkun hemm maladminsitration, intkom tistgħu tidħlu fuqu immedjatament jew tridu tħallu li jiġi ż-żmien ta’ review biex imbagħad tagħmlu l-auditing propja?
Prof josef bonnici:  Le, aħna nibagħtuh lill-Kummissjoni u mbagħad hi tieħu passi skond it-terms tagħha.  Pero’ jirriżulta li xi kultant il-Kummissjoni ssibha diffiċli biex tieħu passi jew inkella tħalli kollox għaddej bħalma ġara fil-każ tal-Greċja.  Is-sena li għaddiet il-Kummissjoni kellha rapporti - anke mingħandna - li l-Greċja ma kenitx qed tonfoq il-flus ta’ l-iStructural Funds kif suppost. X’għamlu?  Waslu f’agreement mal-Gvern Grieg li mill-programm tal-Fondi Strutturali li jmiss inaqqsulhom Euro500 miljun.  

Il-Qorti ta’ l-Awdituri xorta tibqa’ tikkritika għax ikun qed jiġri li min ma segwiex ir-regoli ma’ ġiex penalizzat filwaqt li tkun se tippenalizza lil xi ħaddieħor li ma kellu x’jaqsam xejn.  Jiġifieri hawnhekk il-Qorti ta’ l-Awdituri tikkritika daqsxejn lill-Kummissjoni għax dan il-poter mhux qed jiġi wżat biżżejjed.  Il-Qorti ta’ l-Awdituri dejjem tibqa’ esterna għax finalment il-Kummissjoni għandha l-poter kollu biex il-pagamenti ma’ tħallihomx għaddejjin.  
Il-pagamenti ma jitħallsux f’darba imma l-ewwel pagamenti jingħataw wara li jitlesta 25% tal-programm bla ma tidħol f’ħafna dettal, imbagħad isir dan ir-rendikont - against receipts - fejn tkun tista’ tagħmel il-corrections.  Ħafna drabi l-Kummissjoni tgħid li finalment il-correction jagħmluha u allura ħafna mill-kritika tagħna m’hijiex daqshekk qawwija.  Aħna qegħdin ngħidu li din il-correction mhux dejjem issir anzi kultant ma jużawx biżżejjed il-poter li għandhom.  Is-sitwazzjoni hija komplikata u kultant mhux lakemm tittieħed deċiżjoni.  Pero’ jidher li fis-sistema hemm ċertu weakness.  
ONOR. GEORGE VELLA:  Kif taħdem il-proċedura meta pajjiżi jiġu mitluba jirrifondu ċerti fondi li jkunu rċevew?  Per eżempju, shipyards li jintalbu jagħtu lura ċertu ammont li jkunu ħadu għax ġie ppruvat li ma kienux nefqu il-fondi kif suppost imma ntefqu, per eżempju, fuq reorganisation eċċ.  Din il-proċedura min jesegwiha?
PROF. JOSEF BONNICI:  Ħafna drabi din il-proċedura jesegwiha l-gvern.  Ħalli nagħtikom eżempju ħaj ta’ każ ieħor tal-Greċja fl-agrikoltura.  Il-Greċja ħallset lill-bdiewa tagħha mhux skond ir-regolamenti ta’ l-UE u qed tibqa’ tħallashom u allura l-Kummissjoni qed tfittex lill-gvern talli qed jagħmel dan.  Il-Kummissjoni ma marritx fuq il-bidwi individwali imma huwa l-gvern li jrid jirrifondi għax skond it-trattati l-gvern irid jidħol responsabbli.  
Il-Kummissjoni tagħmel persentaġġ ta’ assessment minn barra dawk li jagħmel il-Court of Auditors.  Fil-fatt, kieku l-Kummissjoni tagħmel l-assessments tagħha sewwa, il-Qorti ta’ l-Awdituri ma jkollhiex bżonn tagħmel l-assessments tagħha imma teżamina l-assessments tal-Kummissjoni.  Pero’ d-diffikulta’ hija li l-assessments tal-Kummissjoni mhux dejjem ikunu tajbin anzi it leaves a lot to be desired u allura bilfors iridu jmorru l-awdituri tagħna biex jeżaminaw l-affarijiet.  
Rigward l-iStructural Funds, Internal Policies u parti mill-agrikoltura għad hemm very weak supervisory and control systems u allura l-enfasi tagħna huwa biex jitjiebu dawn is-sistemi.  Fil-każ ta’ paying agency din trid tiżgura li tkun qed topera b’mod li tnaqqas kemm jista’ jkun, għax fil-fatt qatt ma tista’ teliminah kompletament, ir-riskju li jkun hemm min mhux qed jutilizza l-fondi kif suppost.  
Per eżempju, il-Greċja – qed nuża l-Ġreċja bħala eżempju - daħlet fi problemi għax ċerti fondi strutturali jirrikjedu li l-gvern jew il-privat jagħmel parti mill-proġett u l-parti l-oħra mill-proġett tiġi funded mill-UE.  Pero’ jiġri li l-parti tal-gvern mhux dejjem tasal u allura jibda l-proġett bil-fondi ta’ l-UE u hekk kif jispiċċa dan il-budget il-proġett jieqaf hemmhekk minħabba nuqqas ta’ fondi.  F’dan il-każ tkun qed tikser l-agreement ta’ meta kien ġie approvat dak il-proġett peress li dak kellu jkun co-financed bil-fondi strutturali u mill-gvern partikolari.  Għalkemm jien semmejt il-Greċja rrid inżid li anke l-Ingilterra, il-Portugal u Spanja ġieli kellhom dawn il-każi.  Pero’ by and large l-problemi jkunu f’ċerti pajjiżi u mhux f’oħrajn.  Ix-xogħol tal-qorti huwa li tħares lejn il-programm kollu għax jekk hemm problema fil-Greċja jew f’pajjiż ieħor din tista’ taffettwa l-assessment li jingħata fuq dak il-programm inġenerali.  Issa jkun hemm il-kritika whether this is fair or not għax hemm min jargumenta li you should name and shame filwaqt li hemm min jargumenta li l-proċeduri li qed nużaw huma iktar adattati biex toħroġ opinjoni fuq kullimkien għax inkella trid toqgħod tagħmel sample rappreżentattiv fuq kull pajjiż li jkollu jsir mill-uffiċċju ta’ dak il-pajjiż u din requries resources well beyond those that are available.  
THE CHAIRMAN:  Grazzi.  L-Onor. Falzon.

ONOR. JOSEPH FALZON:  Fil-fatt fakkartni fil-laqgħa li kellna fil-Qorti ta’ l-Awdituri meta kont f’delegazzjoni magħmula wkoll minn Mr Speaker u l-Onor. Joe Mizzi, min-naħa ta’ l-Oppożizzjoni, fl-uffiċċju tiegħek fil-Lussemburgu.  Niġi għal punt.  F’Malta ġieli jkun hawn sitwazzjonijiet fejn, per eżempju, bdiewa jew sidien ta’rziezet ikollhom il-fondi allokati pero’ minħabba l-fatt li ma jkunux ottjenew il-permessi meħtieġa, jew affarijiet oħra bħal dawn, jispiċċaw jitilfu l-fondi.  Jien persważ li din hija problema f’diversi pajjiżi.  X’inhi l-pożizzjoni tagħkom biex dawn il-fondi ma jintilfux ġaladarba jkun għad hemm l-intenzjoni li l-proġett isir?
PROF. JOSEF BONNICI:  Huwa diffiċli għal qorti ta’ l-Awdituri biex ikollha rwol li tinvolvi ruħha daqshekk għax l-awdituri tal-Qorti jaraw jekk ir-regoli humiex qed jiġu rispettati.  L-ewwel trid tirrispetta r-regoli tal-pajjiż u jekk dawn ir-regoli lokali jdumu allura jistgħu jwasslu għal ċertu dewmien.  Fil-fatt kien qed jiġri li ċerti fondi jibqgħu outstanding għal tul ta’ żmien u għalhekk il-Parlament Ewropew adotta il-lend plus two rule, jiġifieri li ż-żmien jitwal sa sentejn wara li jkun għalaq il-programm inkella l-fondi jiġu reallocated għal xi ħaġa oħra.  Fil-fatt hemm fondi - kultant biljuni - li jiġu reallocated b’din il-manjiera.   Mill-assessment li qed isir fuq din il-proċedura jidher li s-sistema qed topera b’iktar effiċjenza.  Kien hemm każi li fondi ntilfu u din hija ħasra pero’ r-realta’ hi li mhux il-proġetti kollha jkunu ġew ippjanati tajjeb biżżejjed jew ikun hemm każi fejn jinqalgħu xi problemi bħal, per eżempju, ikun hemm kumpannija li tfalli waqt li qed tibni industrial estate.  Dan ifisser li l-programm kollu jiġi sospiż u jista’ jkun li l-fondi ma jkunux jistgħux jiġu utilizati għal xi ħaġa oħra f’dak il-pajjiż fi żmien hekk qasir.  
THE CHAIRMAN:  Prof. Bonnici, grazzi ħafna ta’ din l-ewwel laqgħa tagħna miegħek bħala l-ewwel membru Malti tal-Qorti ta’ l-Awdituri.  Grazzi mill-ġdid għall-importanza li tajt lil din il-laqgħa u talli lqajt l-istedina tagħna.  Nawguralek ħafna ħidma oħra fejjieda.  
PROF. JOSEF BONNICI:  Nirringrazzjakom u nistqarr li kien il-pjaċir tiegħi niltaqa’ magħkom.  Jekk tinzertaw tkunu fil-Luxembourg nieħu pjaċir ħafna li nerġgħu niltaqgħu.  
Fit-8.15 p.m. il-Kumitat aġġorna għal data oħra.

